Sərbəst iş № 1
Tibbi mikrobiologiyanın inkişafında  L. Pasterin rolu
       Təbiətdəki bütün mikroorqanizmləri, onların çoxalmasını, fiziki və kimyəvi xüsusiyyətlərini, inkişafını və təbiətdə, eyni zamanda  insan həyatında rolunu öyrənən  elm olan mikrobiologiya bir elm kimi XIX əsrin ikinci yarısından tanınmağa başlanmışdır. Mikrobiologiyanın inkişafı 5 dövrə bölünür: fərziyyələr dövrü, morfoloji dövr, fizioloji dövr, immunoloji dövr və molekulyar-genetik dövr
       Mikrobiologiyada fizioloji dövrün əsasını fransız alimi Lui Paster (1822-1895)  qoymuşdur. O, ilk dəfə göstərmişdir ki, mikroorqanizmlər nəinki xarici görünüşcə hətta müxtəlif xüsusiyyətləri və ayrı-ayrı proseslərdə iştirakı ilə də bir-birindən fərqlənirlər. 
                İxtisasca kimyaçı olan Lui Paster mikrobiologiya elmində fəaliyyətini qıcqırma prosesini kəşf etməklə başlamışdır. Bu kəşfə qədər Y. Libixin kimyəvi nəzəriyyəsi əsas götürülürdü.  Bu nəzəriyyəyə əsasən qıcqırmaya təmiz kimyəvi proses kimi baxılırdı.  L.Paster üzvi maddələrin optiki izomerliyi üzərində işləyərkən müəyyən etdi ki, kif göbələkləri əlavə edildikdə əslində optiki  qeyri-fəal olan çaxır daşı işığın polyarizasiya müstəvisini sola fırladır. O, sonda belə bir qərara gəlirki mikroorqanizmlər yaşadıqları mühitdə bir sıra çevrilmələrə səbəb olurlar. Daha sonra da  bu prosesin üzərində çalışan Paster müəyyən etdi ki, qıcqırma təmiz kimyəvi proses olmayıb, mikroorqanizmlər tərəfindən törədilir .
          L. Paster bu sahədə tədqiqatlarını genişləndirərək, 1857-ci  ildən 1869-cu ilə qədər qıcqırma, onu törədən mikroorqanizmlər, pivə və üzüm çaxırını xarab edən mikroorqanizmlər, eyni zamanda, ipəkqurdu xəstəliklərinin öyrənilməsi ilə məşğul olmuşdur. Onun mikrobiologiyaya ən önəmli töfhələrindən biri də  şərabın xarab olmasına səbəb olan bakteriyaları məhv etmək üçün onu 50-60 dərəcəyə qədər qızdırmağı təklif etməsi idi bu üsul paterizasiya üsulu adlanir hansıki, ondan bu gün də qida məhsullarinin konservləşdirilməsində istifadə olunur.
      Yağ turşusuna qıcqırmanın biokimyəvi  mahiyyətini öyrənərkən L. Paster  bir sıra mikroorqanizmlərin oksigensiz şəraitdə də yaşaya bildiyini müəyyən etdi.  Bununlada anaerobioz hadisəsi və oksigensiz mühitdə yaşayan anaerob mikroblar kəşf olundu .

       O dövrdə həyatın spontan şəkildə- öz-özünə yaranması fikirləri hökm sürürdü. Bununla bərabər həyatın heçvaxt öz-özünə yarana bilməməsinin tərəfdarları da var idi. Bu ziddiyyətləri aradan qaldırmaq üçün Paris Elmi Akademiyası 1860-cı ildə bunu əsaslı olaraq sübut edənə mükafat  təsis etdi. Bu mükafatın sahibi 3 il sonra Lui Paster oldu.  O, belə bir təcrübə keçirdi:  iki kolbaya bulyon əlavə edib birinin ağzın açıq, digərininkin isə bağlı saxladı bir müddətdən sonra ağzı açıq kolbada mikroorqanizmlərin yarandığını görən Paster,  bunu elmə sübut edə bilmədi çünki, bəzi din tərəfdarları ağzı bağlı qaba “həyat qüvvəsi”nin daxil ola bilməməsinə görə burada mikroorqanizmlərin əmələ gələ bilmədiyini iddia edirdilər. Buna görə də Paster daha bir təcrübə apardı o, həmin kolbaya S-şəkilli boru əlavə edib eyni təcrübəni təkrarladı. Bununlada Paster sübut etdiki, ağzı açıq olmasına ,baxmaraq, kolbada mikroorqanizmlər yaranmadı  yalnız kolbanı çalxaladıqdan sonra orada qıcqırma prosesi getdi. Yəni, heçnə öz-özünə yarana bilməz. Buna səbəb mikroorqanizmlər hava vasitəsilə kolbaya daxil olarkən, borunun S-şəkilli hissəsində toz hissəcikləri ilə birgə çökməsi idi.
       İngilis cərrahı C. Lister L. Pasterin tədqiqatlarına əsaslanaraq əməliyyatlardan sonra yaranan irinli iltihabların qarşısının alınmasında mühüm əhəmiyyətə malik antiseptikanın prinsiplərini hazırladı .
       Pasterin kəşfləri bununla bitmir. O, stafilokokk və streptokokları kəşf etmiş, “quşçuluğun bəlasın”a çevrilmiş toyuq vəbası xəstəliyinin törədicilərini öyrənmişdir. Bu zaman törədicinin köhnə kulturasının toyuqlarda xəstəlik törətmə qabiliyyətini itirdiyini ve bu üsulla yoluxdurulmuş toyuqlarda xəstəliyə qarşı imunitetin yarandığını öyrənmişdir. L. Paster vaksinasiya prinsiplərini və vaksinləri kəşf etmişdir. Vaksin-mikrobların zəiflədilmiş kulturasıdır. Qoruyucu peyvəndləri ilk dəfə kəşf edən E.Cennerin şərəfinə bunu vaksin (latinca, vacca-inək) adlandırmışdır. Hətta bu törədiciləri müəyyən temperaturda kultivasiya edərək, virulentliyini zəiflətməklə qarayara əleyhinə də vaksin almışdır. 
     Pasterin tibbə verdiyi töfhələrdən ən böyüyü öz əməkdaşı E. Ru ilə quduzluq əleyhinə vaksini hazırlanması oldu. Bu dövrdə hələki virusların kəşf olunmaması Paster üçün tərəddüd yaradırdı.  Adadovşanları və itlər üzərində təcrübələrin uğurlu olmasına,baxmayaraq, hələ də Paster bu vaksini insanlar üzərində sınaqdan keçirməyə çəkinirdi. Nəhayət, 1885-ci ildə it dişləmiş uşağa vaksin vuraraq onu ölümdən qurtarmışdı.
        Pasterin ən mühüm nailiyyətləri vaxtı ilə laborotoriyasinin divarına vurulmuş xatirə lövhəsində qısa olaraq belə göstərilmişdir: 
1857-qıcqırma
1860-öz-özünə törəmə
1865-şərab və pivə xəstəlikləri
1868-ipək qurdlarının xəstəlikləri
1881-yoluxma və vaksinlər
1885-quduzluqdan qorunma

